
DEKLARASYON GOUVENE CUOMO SOU ENPLEMANTASYON TANPORE PLAN JESYON GAZOLIN NAN 

KONTE NASSAU AK SUFFOLK, VIL NEW YORK 

 

Dezyèm tanpèt agrave pètibasyon nan chenn apwovizyonman kabiran 

 

Gouvènè Andrew Cuomo te fè deklarasyon sa a sou konte Nassau, Konte Suffolk, ak Vil New York kap 

enplemante plan pou diminye liy gaz nan rejyon an. 

 

"Akòz lot entèripsyon nan apwovizyonman kabiran ki rive akòz Nor'Easter a ki frape rejyon an yè swa, 

Konte Nassau ak Suffolk ak Vil New York te deside aplike sèten mezi jesyon gaz tanporè pou diminye liy 

nan stasyon gaz kap vann odetay. Plan yo senkronize rejyonalman epi pral swiv menm regleman yo. Plan 

yo pral enpoze regleman pè/enpè sou acha gazolin pou machin ki pa komèsyal epi yo konsevwa  nan 

kowòdinasyon. Westchester, Rockland, ak Orange pap pran okenn mezi pou jesyon gaz kounye a. Eta a 

pral kontinye kowòdone ak otorite lokal, ak tou gouvenman federal la, pou garanti tout mezi jesyon 

kabiran planifye epi aplike ansanm ak Gad Kòt la, Depatman Enèji Etazini an ak endistri petwòl la." 

 

Enfòmasyon jeneral:  

 

Yon defayans pasyèl yon tèminal ki alimante pa Buckeye Pipeline la, ki ponpe apeprè 4,5 milyon galon 

gaz chak jou nan Vil New York ak zònn Long Island, te rive akòz koupi kouran ta yè swa. Pandan kouran 

tap retabli maten an, te genyon entèripsyon nan chenn apwovizyonman gaz pou rejyon sa yo. 

Apwovizyonman gaz nan banlye  ki nan no yo pa afekte preske pa ak fèmti tèminal sa. 

 

Selon plan konte yo ak vil la adopte a, vant gaz pe‐enpe pral kòmanse nan Nassau, Suffolk, ak senk  

awondisman  Vil New York City yo a 5 è dimaten demen maten (9 novanm). Plan an pral mande pou 

stasyon gaz vann gaz sèlman bay chofè ki gen machin ak plak ki asosye an tèm de pè‐enpè ak jou nan 

mwa a. Chofè ak plak imatrikalasyon ki fini nan yon nimewo pè pral kapab achte gaz nan jou dat pè yo 

sèlman chak mwa epi chofè ak plak imatrikilasyon enpè pral kapab achte gaz nan jou enpè chak mwa. 

Plak imatrikilasyon ki pa montre yon nimewo, tankou plak imatrikilasyon pèsonalize, pral konsidere 

tankou plak ak nimewo enpè. Plak ki fèt nan lòt eta ap plase anba menm kondisyon yo.  

 

Kondisyon an pa aplike pou ranpli bidon, machin komèsyal, flòt taksi ouben limouzin, ouben flòt ijans, ni 

li pa aplike pou bidon gaz ki pòte nan men. 

 

Se konte yo ak Vil la nan koòdinasyon ak Eta New York ki pral detèmine dire plan jesyon gaz la.  

